
Umi Edemede

Ndi Uka Mmuo Nso bu ndi nkuzi ha, ozizi ha na nkwenye ha gbadoro ukwu n’ike nke
Mmuo Nso Chineke. Ha na-agbaso usoro ofufe a haziri ahazi ma na-agba mbo ikuzi ihe di
n’ Akwukwo Nso n’agbanweghi ya. Onye obula di n’otu usoro ekpemekpe a ka a na-akpo na
Bekee (a pentecostal). Ihe gbasara ha na ije ozi ha ka a na-akpo (pentecostalism). Ederede a
choputara mgbe ije ozi ndi uka Mmuo Nso malitere, ihe bu ebumnobi ha mgbe ha malitere
ohuru, agamnihu ha kamgbe ha malitere na urg di iche batarala n’ije ozi ha tumadu n’oge
ugbu a. E ji ufodu n’ime ha a ma ama na Naijiria mere ebe mgbado ukwu nnyocha ederede
a. Uka Mmuo Nso malitere na Naijiria na mbido 1970. Ederede a gbara ndahie ndi ndu ha
n’anwu n’agbanyeghi ezi ebumnobi ha ji malite. Nke a mere ezi ebumnobi ndi a ji akpuzi
afo n’ala taataa. Ederede a gosiputara ndahie ndi isi uka Mmuo Nso ma gbaa ndi ka kwu
chim n’okwukwe ha ume ka ha na-aga n’ihu n’ezi oru ha. Ederede a bu nke nkowasi, n’ihi
ya e jighi atutu ¢ bula nyocha ya. Ederede a ga-eme ka ndi hierela uzo n’Uka Mmuo Nso
chighakwute Chineke ma meghee anya ndi a na-acho iduhie uzo ka a ghara idupu ha
n’okwukwe. E nyere ndumodu ka ndi niile bu ndi otu Uka Mmuo Nso gbaa mbo wepu oke
ochicho, amuma ugha, oke ichu nta ego na aruruala ndi 0zo di iche iche ka Chineke wee jiri
uka a ruputa ebumnobi Ya n’9gbo a gbagoro agbago. Usoro nkanye akara uda olu a gbasoro
bu nke Green na Igwe 1963. N’udidi a, a gaghi akanye uda elu, mana a ga-akanye uda ala na
uda nsuda.

Ndubata

Uka Mmuo Nso bu ndi kwenyesiri ike na ndakwasi ike nke Mmuo Nso na ndu onye kwere
ekwe site n’ime mmiri Chukwu na ikpe ekpere. Uka a kwenyere na onyinye isu n’ire bu otu
mputa ihe ndu onye natarala ike nke Mmuo Nso. Ha kwenyekwara na mkpuru nke Mmuo
Nso na-aputa ihe n’udi ibu amuma, igwo oria, amamihe na omuma ihe di mma na ihe di njo.

Ha na-akuzi maka ukpuru Akwukwo Nso na uzo mmadu ga-esi gbaa 0so ndu ya di ka ihe e
dere n’ Akwukwo Nso si di iji nwe ike jee ala eze Chineke. Ihe bu okwu a kpu n’onu n’uka
ndi a a na-ekwu maka ha bu nziputa nke ike nke Mmuo Nso site n’iji ekpere nweta oru
ebube Chineke n’udi ndi gunyere itopu mmadu n’agbuy, igwo oria, ikewapu mmadu n’ubiam,
inweta mkpuru nke afg, wdg. Ndi Uka Mmuo Nso mubara site na nkewapu ha kewapuru
onwe ha puo na choochi ndi buru uzo di ka Anglikan na Katoliki. Iji maa aty, Watchman
Catholic Charstmatic Renewal na Catholic Charismatic Movement si na Katoliki kewapu.

Mmalite Uka Mmuo Nso

Onye malitere Uka Mmuo Nso bu onye burula onye uko n’Uka Metodisti nke a na-akpo
Charles F. Parham i1873-1920] (Obiefuna, 2004). Mana mgbe o maliteziri kpomkwem bu
n’afo 1901 na Topeka, Kansas di n’Amerika. lhe kpatara mmalite ya bu ozizi Parhan ziri
gbasara ngozi nke abuo di ka John Wesley (1703-1791) ziri n’oge ahu, ya bu nwoke ahu
malitere uka Metodisti. O bu ya kpatara na ndi uka Mmuo Nso ndi mbu kwenyere n’ozizi
ngozi nke abuo bu isi ihe a na-ezisa n’oge ahu na Uka Metodisti. O bu ya kpatara ndi uka
Mmuo Nso ji kwenyesie ike na ngozi nke abuo. Ngozi nke abuo putara idi ndu di nso nke a
kughi mmiri ma oli n’ozuzu oke. Okowa okwu ndi Uka Katoliki (1976-469), kowara ngozi
nke abuo di ka odudo nso nke Mmuo Nso nke sitere n’ike nke Mmuo Nso (Obiefuna, 2004).
Ya bu na mbata nke Mmuo Nso ejedebeghi n’idi n’ime mmadu kama ¢ na-aputa ihe n’isu
n’ire di iche iche (glossolalia) na iru oru ebube sitere na Chineke di ka 0 mere na ndu ndi ozi
n’oge ike Mmuo Nso dakwasara ha (Olu Ndi Ozi 2:4). O buladi mgbe ndi ozi Jeso natachara
Mmuo Nso ma malite ekpere, ike Chineke malitere putawa ihe na ndu ha. Etu a ka o kwesiri
isi na-eme n’ogbako umu Chineke n’udi di iche mgbe onye ozi Chineke kwuchara okwu
Chineke. Site na 1906 rue 1909, otu onye ojii bu onye mba Amerika na-ezisa 0zi oma
gbasara idi nso bu W. J. Seymour haziri ogbako ntute nke mmuo n’ Amerika nke mechara
buru oka ibe. QO bu ya kwalitere ije 0zi uka Mmuo Nso n’uwa niile. Kamgbe ahu, Uka
Mmuo Nso malitere igbasa di ka mkpuru ukpaka na mba uwa niile okachasi na Yuropu na
Afrika. Na Yuropu, onye malitere ya bu onye ozi a kporo T. B. Barret bu onye Metodisti di
na Norway. Q malitere ya n’afo 1920. Uka Mmuo Nso bu uka kacha eto eto na mba uwa ta
a.

Uka Mmuo Nso na Naijiria

Otytu ndi mmadu elebaala anya n’uka Muo Nso. Uka Muo Nso bu ihe nwerela onodu na
Naijiria. Nke a bu ihe dooro ufodu ndi uka agba ochie. Ihe a bu ihe di mkpa nke mere kak
ndi mmadu kpalie anya elu. Ya mere, otutu ndi mmadu edeela ihe gbasara ya. Ndi dere ihe
gbasara ya gunyere Madu (1996), Ojo (1998a, 1998b na 2006) na Onu (2000). Uka Mmuo
Nso malitere na Naijiria n’afo 1974. Ndi nyere aka nabata ya ma mee ka o guzoro bu ndi
biara ighasa 0zi oma na Naijiria bu ndi bi na Naijiria n’oge ahu wee na-eje ozi ha. Mmetuta
ike Mmuo Nso metutara ndu ha n’otu uzo ma ¢ bu nke ¢zo nyeere ha aka gbasaa 0zi oma.
Ta a, Uka Mmuo Nso ndi e nwere na Naijiria na-ama uka ndi izizi aka n’ihu karia mgbe ha
malitere ohuy. NKke a bu n’ihi mmepe na mgbasa ozi n’uz¢ ogbara ohuru e si aghasa ozi oma
di ka intanet, kebuly, Utubu, wdg. Ndi Uka Mmuo Nso na-aka enye onwe ha ohere ikwu

okwu Chukwu na kebuly, TV na redio n’ihi na ndi mmadu na-akazi ekwenye n’ihe ha nuru
na redio na kebulu karia nke uko Chukwu ha kwuru n’ulo uka. N’ataghi okwu eze, o di
mkpa ka anyi mata na ndi a na-eckwenye n’ihe niile ha nuru n’agbanyeghi ma ha by ezi
okwu ma ¢ bu na ha abughi. O bu ya mere na ¢ buladi nke ahu ha nuru n’ulouka, ha anaghi
eji obi ha niile ekwe ya. Uka Mmuo Nso na-agbani inye onye obula usa gbasara nsogbu o ji
bia site n’ekpere kporo oku na isu n’ire tinyere igwa ndi mmadu ihe ha choro inu gbasara
agamnihu na ezi mgbanwe na ndu ha.

Njirimara Uka Mmuo Ns¢ na Naijiria

N’oge a, Uka Mmuo Nso agbasaala di ka mkpuru ukpaka na mpaghara Naijiria niile nke na
0 nweghi obodo i ga-eje ugbu a ka i ghara ihu otu ma ¢ bu ibe ya. Nkuzi ha na usoro ije ozi
nke mmuo ha na-ama ndi uka izizi di ka Anglikan, Katoliki, Metodisti, wdg aka n’ihu nke
ukwu. Tupu onye na-ekpe ekpere a na-esepu onu n’otu ahiriokwu, ha etiela nnukwu ‘Amen’
uda ya ga-adi ka nke egbe elu igwe. O bughi di ka o na-adi na uka ndi izizi ndi na-eti
‘Amen’ mgbe onye nchu aja biara na njedebe ekpere ya. Ndi Uka Mmuo Nso na ije ozi ha
na-aputa ihe n’akwukwo akuko di iche iche e nwere na Naijiria ta a tumadu ubochi uka. E
tinye igwe TV na redio, a hu ma nu etu okwu Chukwu ha na ekpere ha si juputa. Ufodu na-
ezi ihe kwesiri ebe ufodu enweghi ezi mmuta ha na-ezi. Ihe na-emebekari isi okwu 0zi oma
ndi Uka Mmuo Nso na-abukari nkwa agamnihu, nkwa olu ebube Chineke di ka ime ka onye
isi hu uzo, ime ka onye oria nwere onwe ya, ime ka onye ngwuro gaa ije, ime ka nwa
ogbenye buru ogaranya, wdg. O bu ya kpatara otutu ji enwe mmasi di egwu inuje ebe obula
ha kporo ogbako 0zi oma, ma na redio na TV. N’eziokwu isiokwu 0zipma na ekpere ndi
Uka Mmuo Nso bu ihe ndi Naijiria choro inu, tumadu ugbu a onodu nchekwa na aku na uba
Naijiria kpuru afo n’ala. The isi ike juputara n’cbe niile. Ya kpatara na onye o bula na-achosi
ike iketa oke ngozi nke ya. Onodu ojoo ala anyi nke olile anya adighi na ya emeela ka ndi
mmadu na-agbakwuru ndi Uka Mmuo Nso maka inye aka nke sitere n’ekpere kporo oku.
N’ezie a ga-achoputa na ndi na-enujekwukari ndi Uka Mmuo Nso maka nchekwa na
agamnihu bu ndi ndoro ndoro ochichi ririla ego Naijiria ma na-acho nchekwa maka na egwu
na-atu ha na iwe na-ewe ohanaeze ha riri ego ha. Ebe o bu na ndi ndoro ndoro kpara udi aru
di iche iche ma mara na ndi ulo ikpe nwere ike ikpe ha ikpe, tuo ha nga, mgbe ufodu
naghatakwa ha nnukwu ego, ha na-ahuta ya na ezigho uzo mgbapu bu igbajekwuru ndi Uka
Mmuo Nso maka ekpere kpu oku n’onu ga-eme ka ndi na-achu ha chudebe ha. Qtutu ndi na-
acho ihe iriba ama na oru ebube na-enuje n’Uka MmuoNso maka agamnihu na mgbaputa
maka na ekpere ha abughi nke e ji nwayo ekpe di ka a na-ahu na uka ndi izizi kama ihe i ga-
ahu bu iti mkpu ma mgbe kwesiri ma mgbe ekwesighi n’oge ekpere. Ha were ya na ekpere e
ji nwayo kpe anaghi eru Chukwu nti. Ha kwenyere na naani nke na-eru Chukwu nti bu nke a
mmadu ida n’ala mgbe ukochukwu bikwasara ya aka ka a ga-ama na Chukwu agbaputala
onye ahu n’agbu ji ya. Onye adarughi ala a mara na ekpere abanyebeghi ya ahy. Ya mere na
e meghi ka e mere, ukochukwu ejiri ike n’uzo aghugho kwatue onye ahu ka ndi mmadu
mara na ike di n’ime ya.

Udidi Uka Mmuo Nsg

N’ederede Matiu Ojo kporo African Charismatics in Encylopedia of African and African-
American Religion, nke Glazier (2001) guru, o weputara udidi usoro uka Mmuo Nso ato.
Otu nke mbu bu nke o kporo Otu “classical” bu nke malitere mgbe ndi ocha wetara 0zi oma
ka no na Naijiria. Ndi mebere ya gunyere ‘Four Square Gospel Church, Apostolic Faith
Mission, Apostolic Church, Assemblies of God Church,” wdg. Ha malitere n’ihe di ka
agbata afo 1930 rue 1940.

Otu nke abuo bu nke Ojo (1998a) na (1998b) kporo ‘the Indigenous Pentecostal Churches’.
Ndi di n’otu a malitere n’ihe di ka agbata afo 1940 rue 1960. O bu umu nwoke na umu
nwaanyi choro uzo ha ga-esi gba nnukwu mkporogwu n’ime Chineke hibere ha. Ndi dabara
nke oma n’udidi a bu ihe di ka ‘Redeemed Christian Church’ nke Enoch Adeboye choputara
na ‘Deeper Life Bible Church’ nke W. F. Kumuyi hibere.

Udidi nke ato bu nke ka putara ohuu karia ndi 9zo. Ha malitere na mahadum di iche iche di
ka ntute n’igbasa 0zi oma malitere n’ihe di ka afo 1970. Ntute ahu malitere n’etiti umu
akwukwo ndi nke Kristi zukoro onu ma na-enweko di ka otu ndi n’ime Kristi n’agbanyeghi
uka onye na-eje. O malitere n’etiti ndi nke Kristi na-agu na mahadum Ibadan mgbe ndi so na
ya kwuru na otu ha guzobere ohuru na-enyere ha aka ito eto n’imata Kristi. Ha mechara
gbasaa rue Mahadum Naijiria, Mahadum lle Ife, Mahadum Legoos, Mahadum Ahmadu
Bello, ebe e nyeghariri ya aha ha kpoziri ‘Fellowship Evangelical Students (F.E.S.)’ kama
nke 0 bu uzo za bu ‘Independent Charismatic Churches’. Okwu a kpu n’onu n’etiti ha
gunyere imu mmadu ohuru, ime mmiri Chukwu nke Mmuo Nso, isu n’ire, na udi ogwugwo
nso di iche iche nke di ka a ga-asi na ¢ bu ya bu isi ihe a na-ezisa n’otu a (Udobata, 2015)

Ndi a malitere 0zi oma nke a na-eme na mpuga mbara ezi, n’ama obodo di iche iche, na-
akpo oku ogwugwo nso maka ndi oria, mgbaputa maka ndi e kere agbu, agamnihu maka
umu ogbenye na olu ebube na ihe iriba ama di iche iche. N’oge ahu, o0 bu n’ ala Igbo bu ebe
ije 0zi ha kara puta ihe n’ihi na otutu ndi mmadu ka no na nsogbu di iche iche ha dabara na
ha nke agha Biafra na Naijiria wetara. Umu Igbo che na onye nzoputa aghaghi ibiara ha otu
ubochi site n’usoro ekpere ndi a anaghi agha inuje ebe o bula ha kuoro kpom maka iputa
n’ubiam na ihe isi ike agha tinyere ha na ya. E mechara ije 0zi ndi a gbasaa di ka mkpuru
ukpaka na mba Naijira niile nke e sitere na ha mechaa malite inwe ije ozi nke onwe di iche
iche n’ebe niile. Otu ‘Fellowship Evangelical Students’ mechara gbarie. Ndi hutara na ha
nwere okpukpo oku kewapuru onwe ha iji nwee ejem 0zi nke aka ha n’otu n’otu, ndi bui
nnukwu uka ugbu a.

N’ihe di ka mmalite afo 1970, ihe na-echu ndi malitere ije 0zi onwe ha ura bu ikuzi nkuzi
gbasara ibi ndu di nso na mweli nke ndi nso nke ha ghotara na o digo nso. QO bughi maka
agamnihu na inwe aku na uba niile juru uwa di ka o dizi ugbu a. Ndi obere ejem ozi ahu
anaghi acho uzo ego ga-esi ba n’akpa nke onwe ha ma ¢ bu buru ndi ogaranya di ka ¢ dizi
ugbu a n’otutu uka, kama ihe na-echu ha ura bu etu ha ga-esi ritere Kristi mkpuru obi n’uru.
Mgbe aja bidoro bawa na gari n’ije ozi ndi a bu n’agbata afo 1980 (Udobata, 2015).

O by mgbe ego batawara n’ije ozi ndi a n’ihe di ka agbata afo 1990 ka ha malitere
igbanweghari ha n’udi tka. O bu mgbe ahu ka ndi ndu ha malitere zaba okpotokpo aha di
iche iche di ka bishopu, pasto, apostuly, president, genaralu ovasiya, wdg n’agbanyeghi ma
0 bu mmadu abuo ma o bu ato bu ndi na-efe ofufe.

Uka ogbara ohuru ndi a gbasara n’udi mmadu atughi anya n’ihi etu ha si eji aka ha egosiputa
ije 0zi ha ma n’ime ma na mputa. lji ma aty, ha na-eme igwe ha ji ekwu okwu ka ¢ na-ada
uda nke na ebe obula mmadu anola, ¢ ga-anuriri olu ha, ma ¢ burugodi onye nti ike. Onye
biketere ha nso, no na nsogbu maka na o nweghi mgbe ebe niile agaghi na-ada gharaghara.
Akuru ngwa ndi ozo ha ji agbasa ije ozi ha gunyere akwukwo akuko, mpempe akwukwo
akpomoku na nke ozi oma, obobo akwukwo akpomoku, redio na TV. Ufodu enweela ulo
mgbasa ozi redio na TV nke aka ha. Uzo ndi a dicha mma n’ikwu ezi okwu n’igbasa o0zi
oma maka na o nyekwuoro oru ha ta a aka nke oma.

N’oge ahu ndi ntorobia hutara uka Katoliki, Angilikan, Metodisiti wdg di ka uka ndi agbo
ochie, malitéré nwebe mmasi na onu di egwu n’ebe uka ogbara ohuru di. Ya mere na otutu
n’ime ha gbahapuru uka a munyere ha na ya, makpuo ndi nke ogbara ohuru. Asusu ndi nke
ogbara ohuru ji ekpe ekpere bu nke ndi Amerika na nke ndi Briteni masiri ha nke ukwuu.

Otutu uka ogbara ohuru bugidere ibu nke na ha malitere wube ebe a na-amu Akwukwu Nso
wee na-azuputa ndi ukochukwu aghara aghara. N’ihi na oge ahu bu mgbe mmanu ala juru
eju na Naijiria nke mere ka ego di ebe niile, ha na-enyere ndi ha na-azu aka site n’inye ha
ohere agum akwukwo n’efu. Ma ogbako nlpghachi ha na-ahazi, ihe niile gbasara ya na-abu
n’efu. Ndi wubere ulo akwukwo ebe a na-amu Akwukwo Nso na-agbali na-enye ndi niile
debara aha n’ulp akwukwo ha Akwukwo Nso n’efu. Ndi mmadu ji nnoo ohere agum
akwukwo n’efu ahu baara onwe ha uru maka na otutu ndi debanyere aha maka ozuzu
mechaara buru nnukwu ndi ozi Chineke. Ihe meziri bu na ufodu ndi a zuputara mechara
buru ndi mgbasa ozi na-akpaghari na mba uwa dum na-ezi ozi oma ebe ufodu bidoro
mepewe uka na ejem ozi nke aka ha iji wee buru ndji isi uka.

Ndi ukochukwu uka ogbara ohuru nwere usoro puru iche ha si enweta ihe ha choro n’aka
ndi uka ha. Ha na-ekwe ha nkwa na o buru na onye nye Chineke, Chineke enye ya nke kariri
ihe o nyere ya. Ha na-ekwe ndi uka ha nkwa ibu ide na iba ¢garanya ngada nga ma ha gaa
n’ihu na-enye Chineke. Na Bekee ha na-asikari, ‘The more you give the more you receive.’
Mgbe ufodu, ndi a na-agwa nye onyinye a bu umu ogbenye ahughi tuturu rachaa. Ufodu a
na-agwa kuo mkpuru nke okwukwe mgbe ufodu ahughi ihe ha riri wee bia uka.

Ndi Uka Mmuo Nso esetiala aka n’ekpere ogwugwo nso ha nke na ha na-agwokwu ala,
onodu aku na uba, wdg. N’ebe ha no, ¢ bughi naani mmadu na-aria oria, kama mgbe ihe siri
ike na mba obula, mara na ala ha na-aria oria. Mgbe onodu aku na uba gbapiara, mara na ¢
na-aria oria. Ebe e ji akwado nke a bu ihe ¢ dere n’akwukwo n’The E Mere nke abuo isi nke
asaa, amaokwu nke iri na ano; ‘o buru na ndi m, bu ndi akpokwasiri ha aha m, eweda onwe-
ha n’ala, kpe ekpere, cho iru m, si n’uzo ojo ha nile laghachi; Mu onwe m gesi kwa n’elu-
igwe nuru, baghara ha nmehie-ha, me ka ala-ha diri ndu.”’Q bu ebe a ka ndi uka ogbara
ohuru gbadoro ukwu na nkwenye ha na ala Naijiria no na nnukwu oria n’ihi mgbago

mgbago onu ahia ihe niile na-agbago n’ahia, e nweghi nchekwa, e nweghi oru, oria 9joo di
iche iche tinyere HIV, ebola nke ka lara ala, korona, mmegbu umu ogbenye, mpu na
aghugho, wdg. Ha kwenyere na mgbe nsogbu ndi Naijiria malitere by mgbe e mere ogbako
ngosi omenala a kporo ‘The Second World’s Black and African Festival of Arts and Culture
(FESTAC)’ na Jenuwari afo 1977. Ha weere ya na nnabata Naijiria nabatara mmemme ahu
na Naijiria bu nnabata mmuo ojoo di iche iche. O bu ya kpatara na ha na-ahazi usoro ekpere
di iche iche gbasara onodu 9joo Naijjiria ka Chineke n’onwe ya jiri aka ya dezieere anyi ihe
anyi kpacha anya emebi n’ala anyi. Ihe anyi amaghi bu na ihe o soro si kpee n’ekpere ma
ndi no n’isi enweghi mmuo iji egwu Chineke chi ala anyi, ihe na-ebe ta a na Naijiria ga-
adigide, ma Chukwu ekwela. Nsogbu Naijiria ta a bu ochichi ojoo na fonfoju akpa n’aka ndi
na-achi anyi. Ubochi obula itu egwu Jehova batara n’ochichi Naijiria mara na ihe adila
mma. N’ihe di ka etiti afp 1980, Benson Idahosa agaalari ihe di ka mba iri asaa na isii
n’ighasa 0zi oma. Mgbe ahu ka o dotara ndi uka ogbara ohuru ufodu ndi ¢ zuru n’ulo
akwukwo nke onwe ya ebe ¢ na-azuputa ndi mgbasa ozi di na Binin. Idahosa tere David
Oyedepo mmanu n’Qgostu 1988 di ka Bishopu ndi Uka Mmuo Nso di na mgbago ugwu.
N’afo 2014, otu magazin nchocha e nwere n’Amerika deputara na ¢ bu Oyedepo bu
ukochukwu kara nwee ego na mba uwa niile n’afo 2014. Idahosa gbadoro ukwu na nkuzi ibi
ndu agamnihu na ikpata aku karia ndu idi nso bu udidi W. F. Kumuyi malitere ikuzi n’afo
1981. Kumuyi ka nokwa n’elu nkuzi idi nso ahu ruo ta a. Odee a na-ekpupuru Kumuyi okpu.

Ndi malitere ozi oma na uka ogbara ohuru di iche iche na-ejikari Amerika ama atu, na ihe
kpatara Amerika ji aga n’ihu bu na ha bu mba no n’okpuru Chineke. Mana otutu ndi ahu na-
ezi ozizi a amaghi ihe omimi kwalitere onodu aku na uba ndi Amerika na etu ha si di uchu
ichekwa ya. Otutu ndi ukochukwu ji Amerika ama atu si na o buru na anyi ekwe ka Chineke
weghara onodu, onodu aku na uba anyi adi ka nke ndi Amerika. Mana ¢ di mma ka anyi
mata na anyi hapu ime ihe kwesiri ka anyi mee gbasara onodu aku na uba anyi ma gbasoo
naani ekpere na o nweghi ebe anyi ji azu aga. Enoch Adeboye nke malitere ‘Redeemed
Christian Church of God’ so na ndi kuziri udi nkuzi a anyi na-ekwu maka ya n’oge ahu.

Etu Ihe Si Gbata Kwuru N°Uka Mmuo Nso Ta a

A ga-asikene na mgbe mgbanwe malitere n’ije 0zi ndi uka Mmuo Nso bu n’oge otu onye ozi
Chineke bu Benson ldahosa malitere ije ozi ya bido na 1939 ruo 1998. Udidi nnukwu
agamnihu Idahosa nwere ma n’aky na uba ma n’ije ozi ya di ka onye nkwusa agamnihu
mere ka otutu ndi o0zizi tugharia ihu n’ozizi mbu ha bu mgbaputa mkpuru obi ma che ihu
n’ozizi agamnihu na inweta aku na uba di ka uzo e si egosiputa amara Chineke na ndu
mmadu. Anyi asighi na o bu asi, mana ¢ bu ya Kariri 0zizi maka ndu ezi omume? Benson
Idahosa bu onye malitere ‘Church of God Mission Incorporated’ ziri ozi dara uda gbasara
agamnihu, oru ebube na okwukwe di ndu nke mere ka otutu ndi nzisa 0zi oma soro ukpuru
ya. ldahosa na-akuzi na ndi nke Kristi kwesiri imata usoro e si enweta aku na uba na
agamnihu iji kpori ndu n’ozuzu oke. Idahosa kwuru na ya agaghizi anya ugbo ala nwere onu
uzo abuo bu nke juputara ebe niile n’oge ahu kama na ¢ buzi nke onu uzo ang ka ¢ ga-ebido
gbaba di ka mesedisi na pijootu. O dosiri aka na nti ike ka ndi nke Kristi kwusi iji ego
kirikiri akwu otu uzo n’uzo iri na onyinye ndi 0zo. O kwuru na onye ¢ bula kwesiri idi na-eji

ego akwukwo gbagotere enye Chineke onyinye. Mana o chefuru na o nwere ndi enweghi
ego kirikiri ahy ma ya fodu nke akwukwo.

N’oge Naijiria na-agabiga nnukwu ochichi nchigbu n’aka Gen. Sani Abacha bido n’afo 1993
rue 1998, ndi Uka Mmuo Nso juru itinye aka n’ihe gbasara goomenti na ochichi mana ha
gara n’ihu na-ezisa gbasara oru ebube na agamnihu mmadu. O bu ya kpatara otutu ndi
ndoro ndoro ochichi ji were uka ndi a di ka ebe mgbaba nwere ike izo ha na ego ha zutere
n’ohi na goomenti. Otutu n’ime ha gbabara na ‘Redeemed Bible Church of God (RCCG).
Ebe o bu na ndi Uka Mmuo Nso enweghi ike ime ihe o bula gbasara ochichi ojoo Sani
Abacha, mana ha nwere ike inabata ndi zuru ego na goomenti ya ma chekwaa ha.

Penticostal Fellowship of Nigeria (PFN)

PFN bu otu ¢ wubere n’afo 1985 ka ha ghaa mbo hu na uka niile ndi mejuputara ya di n’otu
ma na-eje ozi di ka ebumnobi Kristi ji wube nzuko si di. Mana ajuju diiri anyi bu - ‘Otu a o
mejuputara ebumnobi a e ji wube ya tumadu n’ebe 0 metutara ikwusa Kristi ma ziputa Kristi
n’omume kwa ubochi ndu anyi?” Mgbe anyi kowachara ihe ufodu anyi choputara gbasara
ndi ukochukwu Uka Mmuo Nso ufodu, onye o bula ga-eji ire ya guo eze ya onu.

A maghi etu a ga-esi na-ako na onye ozuzu aturu Chineke kwesiri ibu onye inye aka nye
umu ogbenye ndi no na nzuko ya ga-esi chee na ¢ bu inwe ugbo elu nke aka ya bu ihe kacha
mkpa imeputa na ndu a. N’ebe ndi ukochukwu Uka Mmuo Nso no, o dizi ka a ga-asi na
inwe ugbo-elu na mahadum onwe buzi ihe asom mpi ta a. O bughi na ihe ndi a bu ihe 9jo,
kama mgbe e nwere otutu ndi e kwesiri izu n’akwukwo bu ndi 0 nweghi ka ¢ ha ha, o buru
izu ugbo elu bu ihe ka mkpa. Nke a adabaghi adaba. Izu esteti aghara aghara, inwe
akatamkpo ego n’ulo oba ego na igba alukwaghi m n’etiti ndi ukochukwu na ndi nwunye ha
buzi ihe na-eme ka otutu na-aju ma ndi Uka Mmuo Nso ekwenyekwara n’ihe ha na-ezisa
n’ezie ka ha bu naani ndi soro okwu onu m ma gi esokwala omume m. Mgbe etebeghi
nnukwu aka, onye bu onye isi PFN ma burukwa onye isi CAN gara ulo ikpe maka na e ji
ugbo elu ya buje ego di nde Dola iteghete na uma mba ofesi n’uzo ezighi ezi na nzuzo. lhe e
ji nweta ugbo elu a bu maka na ihe a mere na Sautu Afrika; o buru na Naijiria ebe a na-abata
udi ihe ¢ bula, o nweghi onye gaara isi ya yaa. Ihe bu iwe ndi mmadu mgbe a nuru uru a bu
na ugbo elu bu nke ndi uka bunyere ya maka mgbasa 0zi oma mgbe e meere ya mmemme
icheta na ¢ ghaala afo iri ano ¢ norola n’ije ozi nke Chineke buzi ihe e ji na-ctinye aka n’udi
mpu di etu a. Iwu mebere ya na ¢ buru na ndi ohi nara mmadu ugbo-ala ya, jiri ya jee ohi
ebe obula, o buru na onye nwe ya ejeghi ozugbo mee ka ndi uwe ojii mata nke a, a ga-ewere
na o maka aru ahy. Nke a o bu uzo nwa otu Kristi si agha mbo ka a chuo mpu di n’ala anyi
taa?

N’ala Igbo niile, ndi uka katolik na Anglikan bu ndi nke mbu n’ihe gbasara agum akwukwo
konventi di iche iche n’ala Igbo. I gakwaa n’al{ukulollu'mmepe ndi 9zo ha nokwuazi ya. lji
ma atu ha nwegasiri ulo ogwu, ulo ebe a na-azu ndi enweghi nne na nna, ulp mmeputa aku,
ulo aku wdg. N’agbanyeghi akatamkpo ego si n’ebe ndi a aputa, 0 nwenubeghi uka ma ¢ bu
Dayosis obula zuru ugbo elu bunye ukochukwu ma ¢ bu bishopu. O nweghi ukochukwu

Katolik ma o bu Anglikan nwere esteti na Naijiria ma o bu na mba ofesi mana ha na-ahu ego
n’ijeri n’ijeri karidiari ndi uka ogbara ohuru.

O nweela mgbe otu Poopu uka Katoliki banyere ugbo-elu gaa mba Qsuturelia. O so ugbo elu
oha mana onye a bu onye na-achikwa ihe kariri okara ndi uka na ego e nwere na mba ywa
niile. N’afo 2014, Poopu Francis bara ugbo-elu oha jee etiti owuwa anyanwu. O bughi ugbo-
elu nke aka ya. Gini ka anyi nwere ikwu gbasara nke a n’iji tunyere etu ndi uka ogbara
ohuru si azu ugbo elu aghara aghara ebe ha makwa na ndi uka ha ufodu ahughi nri onu ha
riri. Kedu maka mahadum di iche iche ha ji otu uzo n’uzo iri umu ogbenye ru, mana etu e si
wego ugwo akwukwo ha, umu ogbenye a turu utu mahadum ndi a enweghi ike ikwu ugwo
akwukwo umu ha na ha. Mgbe gara aga, Poopu Francis kwu n’ama di n’iro na-ekwu okwu
n’enweghi ndi oru nchekwa gbara ya gburugburu iche ya nche mana otutu ndi isi uka
ogbara ohuru na-ekpoghari ndi uwe ojii ebe niile ka a ga-asi na ha bu ndi na-achi na
goomenti.

N’ebe o0 metutara agum akwukwo, uka Katoliki na Angilikan no n’ihu n’ihe gbasara inye ndi
nchu aja ozuzu agum akwukwo zuru oke tupu e chie mmadu Fada ma ¢ bu ukochukwu. O
pekata mpe, Fada ga-enwetago skuul saati tupu o jebe seminari ukwu. Tupu ¢ buru Fada
kpomkwem o ga-enwetago nzere digirii na Filosofi. N’otu aka ahu ndi Anglikan n’odi nso a
emeela ya na a gaghi anabatazi iji diploma chi mmadu ukochukwu, na opekata mpe mmadu
ga-enwe nzere digirii na Tioloji nke a kporo ‘Barchelor in Theology’ (B.TH) tupu e chie ya
ukochukwu. Usoro ohuru a malitere n’afo 2015 nke a ka gara aga. E wezuga nke a, i ga na-
ahu ndi nchu aja Katoliki na Angilikan n’ebe ndi a: nkuzi n’ulo akwukwo omumu akwukwo
nso, ulo akwukwo omumu maka Chukwu (theology), omumu Saikoloji, Fisikisi, mmebe
iwu, ulo ikpe, ndoro ndoro ochichi, ighasa 0zi n’ikuku na redio, TV na akwukwo akuko, ulo
ogwu, wdg. Naani ihe ulo aku ka a naghi ahukari ndi nchu aja n’ihi na oru di ebe ahu agaghi
enye ha ohere ¢ bula ije 0zi ha. Mana o nweghi etu i ga-esi hu onye nchu aja Katoliki ma ¢
bu Angilikan ji asambo adigboroja akpaghari di ka o juru na uka ogbara ohuru. Ndi nchu aja
Katoliki na Angilikan ka onu ogu ha ka na ndi nwere nzere Ph.D. sitere na mahadum ndi a
ma ama na mba uwa niile. Mana ihe di ka ‘Assemblies of God Mission’ n’oge gara nwere
mgbe ha no na ndi kwe ma ndi ekweghi mgbe ha na-azo okwa onye ga-abu ‘General
Superintendent.” Onye isi ha nwere nzere PhD n’oge ahu ji aka ya tube onwe ya ugo na ya
bu profeso ebe ¢ bu na o nwenubeghi mahadum ebe ¢ kuziri nkuzi kamgbe o ji puta uwa. Q
di mkpa ka anyi mata na mmadu enweghi ike ibu profeso ma o buru na o nweghi ulo
akwukwo mahadum ebe ¢ na-akuzi ma ¢ bu ebe o nwe n’onwe ya (Proprietor). O bughi
naani ya bu ebubo e boro ya. E kwuru na o nwere elekere aka ¢ zuru ihe ruru Dola Amerika
puku isii. QO bu ndi uka ya gbara ihe ndi a niile anyi na-ekwu maka ha n’anwu ka uwa soro
hu ihe onye Chineke kporo ka ¢ chikwaa igwe aturu na-eme onwe ya. Q bu etu a ka o
kwesiri ka ¢ na-adi ka ¢ ga-abu onye amaghi me uwa ahu ya. Mgbe ihere mechara ya, ¢
gaghi etinye aka na ya 90zo. O marakwuo na ihe anyi biara abughi ichu aku na uba na ihe di
n’ime ywa kama na anyi biara ghasaa ala eze Chineke. Nke a ga-emekwu ka anyi wepu aka
n’udi mpu na aghugho dizi ugbu a n’etiti ndi nke Kristi, tumadu ndi Uka Mmuo Nso di ka
ikwa iko, iji uzo mpu enweta ego, oru ebube a kwadoro akwado, iji ogwu adota ndi mmaduy,

igba alukwaghi m, wdg. Gini 9zo ka anyi na-ezisa mgbe ndi uka anyi choputara na anyi bu
ndi soro okwu onu m, esola omume m?

Umu ogbenye ga-ekute ume ndu ma ¢ buru na ndi uka ogbara ohuru nwere ike iji naani
pasenti iri abyo n’ihe ha na-enweta eleta ha anya. Mana o nweghi onye na-aju ha ase. Ebe
nke a na-enye umu ogbenye akpa osikapa enye, ya bu na ‘Synagogue Church of All
Nations’ nke T.B. Joshua malitere, a na-agba mbo na-ezi ywa niile etu ha si ebunyegasi ha
umu ogbenye mana ha anaghi egosi ohanaeze etu ha si enweta ego. Gini kpatara e ji ezo nke
ahu?

Otu onye a na-ekpupuru okpu n’etiti ndi uka ogbara ohuru ruo mata a bu W. F. Kumuyi, bu
onye isi ‘Deeper Life Bible Church’ n’ihi na kamgbe o malitere nzisa maka ndu di nso, ¢ bu
na yaka o kanoruo mataa. O naghietinye aka na ndu aghugho na mpu ndi 0zo na-etinye
aka na ya.

Ndi Uka Mmuo Nso na Asusu Igbo

Asusu e ji mara ndi Uka Mmuo Nso bu Bekee. Ebe obula ¢ soro ha noro n’ime obodo, i ga-
achoputa na ha ga-ano ebe ahu na-etika Bekee ka a ga-asi na echi adighi. Ha chefuru na o
nweghi ihe mmadu ga-aghota n’asusu 0zo Kkaria n’asusu nke nne ya. Ndi agburu 0zo di ka
Awusa, Yoruba na ndi 9zo maara nke a mana ndi nke no n’ala Igbo n’agbanyeghi na ha bu
ndi Igbo, a gaghi anu Igbo n’onu ha tumadu n’oge ikpe ekpere. Ha nwere ike jiri I[gbo mgbe
ufodu n’ime obodo mana a biazie n’ekpere, ha amalite Bekee ha. Amaghi m ma ufodu n’ime
ha eche na Chineke anaghi anu ekpere ¢ kpere n’Igbo? O bu ya kpatara na onu ogu ndi
okenye ka na uka ndi izizi karia na nke ndi agba ohuru maka na ¢ bu ha ka na-enwe mmasi
n’Igbo karia umu agbo ohuru ndi che na Igho bu asusu ndi mgba eke, na ndi jikwu ya ekpe
ekpere bu ndi iti. O di mkpa na a ga-eji asusu Igho kporo ihe ma n’ekpere ka ¢ ghara inwu.
O nweghi asusu e ji kpe ekpere Chineke anaghi anu. Ka anyi cheta na onye kpoo oba ya
mkpokoro, umu aka ejiri ya kpoo ntu.

Nchikota

Ederede a abughi iji kato ije 0zi ndi nke Chineke e nwere na uka ogbara ohuru kama o bu iji
kpoghachi ndi nke Kristi azu n’ihunanya mbu ndi a muru ohuru n’ime Kristi ji gbasa ozi
oma iji zoputa ndi na-ala n’iyi. Okwu Chukwu o bula mmadyu kwuchara mana o meghi ya
eme di ka asu a bury n’aja lara n’iyi. Odee a kpebikwara di ka Daniel na umu nne ya na ya
agaghi ekwo maka ego na aku nke uwa a enweghi ebe 0 du mmadu eje meruo onwe ya n’ajo
oge a.

Ihe kpatara ndi nto ji megide tobakwuo ndi nke Chineke bu n’ihi etu ha si ebughari ugbo ala
ndekwuru nde naira akpaghari. Ufodu kwo maka ya che n’amaghi ama na ihe e ji ama
ukochukwu na-eme nke oma bu udi nnukwu ugbo-ala o nwere. Mana nke a abughi ezi okwu
maka na ukochukwu nwere ike ghara inwe ugbo-ala mana ¢ ka ga-enwe ugwu na nsopuru
ma ¢ buruhaa na ¢ na-eje ozi ya n’itu egwu Chineke ma na-akwanyere onwe ya ugwu.

Ebe o bu na Kristi biara kuzie na mmadu agaghi enwe ike ife nna ukwu abuo n’otu oge, 0
ga-aka mma na ndi nke Kristi hooro ife Kristi hapu ego. Ego ga-abia ma oge ya rue.

O buru na onye ¢ bula ga-aburiri ogaranya, i mara na ihe Pool na ndi 0zi mbu zisara ezighi
ezi. Odee a ga-acho ka mmadu huta ederede a di ka ihe ima aka n’ihu nke nwere ike imanye
ya ka o dee ederede nke ¢ ga-akowa ebe ije 0zi Jizos hibere isi n’ikpakoba aku na uba niile
di n’uwa a. O nweghi ihe Jeso by onye nlere anya anyi nwere rukwee onwu ya n’agbanyeghi
na e nwere ugbo ala na inyinya ibu di oke onu ahia n’oge ahu.

O buru na e nweghi ncheghari n’ebe ndi uka ogbara ohuru no, ihe ojoo juru na Naijiria na
kwa n’ala Igbo ga na-aga n’ihu n’ihi na Chineke anaghi anara aja onye mmehie. QO bu
eziokwu na ebumnobi e ji nwee uka ogbara ohuu akpuola afo n’ala. Mana anyi niile
gbanwee omume anyi, ihe ga-adi mma na Naijiria na kwa n’ala Igbo.

